
వీడ వదేమిరా మిగుల వేడగ, జూడగనుందు వింతె నన్

గూడ వదేమిరా రతులఁ గోరిన కోరికలేత్త నాయకా!



	 







	ఉ.	
బాళి మనంబునం బొసగు బల్కిన నీదగు నోటిముత్యముల్

రాలునటోయి? నీదగు కరంటు గరంబు దెమల్చి పట్టగా

బోలదటోయి? నిన్ను బ్రియపూర్వక మొప్ప రతిం గఱంపగా

జాలనటోయి? జాల మిక చా లిటు రమ్ము విటాన్వయాగ్రణీ!



	 







	ఉ.	
చందురునంద మొందిన పసందగు ముద్దుమొగంబు డంబు ద

ళ్కుందనం బెసంగు నునుకుందనముం. దిలకించు మేను మేల్

జెందు మృధుస్ఫురక్మధువు జిందు రసోష్ట మెడంద విస్త్రుతం

బంధము జూడ నాత్మ నెనయం దమి మీఱె విలాసమన్మథా!



	 







	చ.	
చిలుకలు గూరు తత్తరిలఁ జిత్తజు డమ్ముల నేయ గండుతే

టులు విడిమ్రోయ వేడిగ గడు న్వడగాడ్పులు డాయ జందురుం

డలయక గాయ నీవిరహ మగ్గలమాయె బరాకు సేయగా

వలదిక రార నా వలపు వడ్డికి బాఱెడి ప్రాణనాయకా!



	 







	చ.	
సలిపితి వెంతయుం జెలిమి సంగతిమీఱ ననంగశాస్త్రముం

దెలిపితి వంతరంగమున దేవతగా నతిగౌరవంబునన్

నిలిపితి వెప్పుడు న్భళిర! నిక్కము మక్కువ లల్లదానిపై

నిలిపితి విట్టి నీమనసుమర్మ మెఱుంగగనైతిఁ జెల్వుడా!



	 







	ఉ.	
మారుడు గ్రూరుడయ్యె నల మందసమీరుడు ఘోరుడయ్యె గ

ర్పూరము నీరమయ్యె నలరున్ శుకవారము వైరమయ్యెఁ గం

జారి మదారియయ్యె నికనైన ననుం గరుణించి నాపయిం

గూరిమిమీఱ గూడి రతి గొబ్బున నేలగదయ్య వల్లభా!



	 







	ఉ.	
ఆసలు గొల్పి నిన్ను విడనాడ నటంచు దుటారిపల్కులన్

బాసలు జేసి యిప్పు డెడబాసి ప్రియం బెదరోసి దానియిల్

డాసి మనోజుబారి నను దక్కగ ద్రోసితివౌర యింక నీ

మోస మెఱుంగనయ్యె చల మీ మది నాపయి నాయకాగ్రణీ!

		 ఈ పేజీలో చివరి మార్పు 5 ఫిబ్రవరి 2023న 08:24కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

